
Ich donn et em Lävve net mieh 
 
´ne Buur, dä woll ens op de Kirmes jonn, hä hat sich staats jemaaht, 
em neue Rock, em Sonndaachshoot – su janz op Bureart. 
Un su kohm hä en et Fesszelt, und doh stunnt hä an d’r Thek. 
Joh, do wood jesoffe un jetröht, bis dat et nimmieh jeht. 
Ävver dann konnt hä nit mieh, un m’r hollef em en de Hüh, joh en de Hüh. 
 
Refrain 
 

Ich donn et em Lävve net mieh op enem haade Balle Strüh, 
mir deht et Kreuz esuh wieh, oh oh oh Annemarie,  
mir deht et Kreuz esuh wieh. 
Et hätt jejöck wie verröck, ävver wenn ich mich böck, 
deht mir et Kreuz esuh wieh, oh oh oh Annemarie, 
ich donn et nieh mieh. 

 
 
Hä kom noh Huss, un hä wor janz knöll, sing Frau, die däht ene Bröll. 
Du Fötschesföhler, du schäle Kraat, hür op met dingem Verzäll. 
Du Ferkesdriever, Blötschkopp, versoffene Nühmaatskraat. 
Joh du häss met mir zum allerletzte Mohl de Aap jemaht. 
Ach, ech konnt doch nix dofür, et looch am letzte Bier, am letzte Bier! 
 
Refrain 
 
Watt du kanns, Jong, datt kann ech schon lang, saht demm Bur sing Frau. 
Höck Ovend jonn ech alleen eruss und drinke statt Bier Schabau. 
Dä Buur jing brav en et Bettche, schloof singe Rausch dann uss 
Un fröh, beim eeschte Hahneschrei, doh kohm sing Frau noh Huss. 
Un doh stunnt se enn d’r Dür, un säht: „Hicks, wie jeht et dir?“ 
 
Refrain 
 
……(hier nicht Annemarie, sondern: Leeve Willi) 
……. 
 
 
Mir donn et em Läve  net mieh op enem haade Balle Strüh, 
uns deht et Kreuz esuh wieh, oh oh oh Annemarie, 
uus deht et Kreuz esuh wieh. 
Et hätt jejöck wie verröck, ävver wenn mer sich böck, 
dann deht et Kreuz esuh wieh, oh oh oh Annemarie, 
mir donn et nieh mieh, näh, näh nie mieh. 
 


